ԱՄՓՈՓԱԹԵՐԹ «Գույք ամրացնելու և սեփականության իրավունքով գույք հանձնելու մասին» Հայաստանի Հանրապետության կառավարության որոշման նախագծի առնչությամբ ՀՀ շահագրգիռ մարմինների առարկությունների և առաջարկությունների վերաբերյալ

	Առարկությունների և առաջարկությունների
հեղինակը
(ամսաթիվը, համարը)
	Առարկությունների և առաջարկությունների բովանդակությունը
	Եզրակացություն


	1. ՀՀ ԿԵ սննդամթերքի անվտանգության տեսչական մարմնին
06.09.2019 թ
N 21109-19
	«Կառավարչական իրավահարաբերությունների մասին» օրենքի 5-րդ հոդվածի 5-րդ մասի համաձայն՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից: ՀՀ քաղաքացիական օրենսգրքի 605-րդ հոդվածի 1-ին մասի համաձայն՝ նվիրաբերություններ կարող են արվել քաղաքացիներին, բուժական, դաստիարակչական հիմնարկներին, սոցիալական պաշտպանության ու նույնանման այլ հաստատություններին, բարեգործական, գիտական և ուսումնական հաստատություններին, հիմնադրամներին, թանգարաններին ու մշակույթի այլ հաստատություններին, հասարակական և կրոնական կազմակերպություններին, ինչպես նաև պետությանն ու համայնքներին: ՀՀ կառավարության` 2016 թվականի հոկտեմբերի 13-ի N 1067-Ն որոշման հավելվածի 2-րդ կետի համաձայն՝ սույն կարգին համապատասխան պետական գույքը կարող է նվիրաբերվել քաղաքացիներին, բժշկական օգնություն և սպասարկում իրականացնողներին, դաստիարակչական հիմնարկներին, սոցիալական պաշտպանության ու նույնանման այլ հաստատություններին, բարեգործական, գիտական և ուսումնական հաստատություններին (բացառությամբ՝ Հայաստանի Հանրապետության կառավարության 2013 թվականի հուլիսի 10-ի N 805-Ն և Հայաստանի Հանրապետության կառավարության 2013 թվականի նոյեմբերի 21-ի N 1306-Ն որոշումներով սահմանված դեպքերի), հիմնադրամներին, թանգարաններին ու մշակույթի այլ հաստատություններին, հասարակական և կրոնական կազմակերպություններին, համայնքներին, ինչպես նաև օտարերկրյա անձանց և պետություններին (այսուհետ՝ նվիրաբերության սուբյեկտ):
    Միաժամանակ հայտնում ենք, որ որոշման նախագծով Սննդամթերքի անվտանգության տեսչական մարմնին և «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ-ին գույք հանձնելու վերաբերյալ առաջարկություններ չկան:
	Առաջարկությունն ընդունվել է: Նախագծում կատարվել են համապատասխան փոփոխություններ:


	2․ Պետական գույքի կառավարման կոմիտե
06.09.2019 թ
N 3117/21103-19

	Առաջարկվում է` Նախագծի վերնագիրը, Նախագծի նախաբանը և տեքստը վերախմբագրել

1.Նախագծի 1-ին և 2-րդ կետերով նախատեսվում է ՀՀ կառավարությանը ենթակա սննդամթերքի անվտանգության տեսչական մարմնին և նույն մարմնի «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ-ին սեփականության իրավունքով հանձնել որոշակի գույք, սակայն նախագծից և նախագծի տեղեկանք հիմնավորումից պարզ չէ այդ գույքի պատկանելությունը։
Առաջարկվում է նախագծի 1-ին և 2-րդ կետերով սահմանել, որ համապատասխան գույքը հետ կվերցվի փաստացի տնօրինող և հաշվառումն իրականացնող գերատեսչությունից, որից հետո միայն կամրացվի ՀՀ կառավարությանը ենթակա սննդամթերքի անվտանգության տեսչական մարմնին և նույն մարմնի «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ-ին։

2.Նախագծի 3-րդ կետով ՀՀ էկոնոմիկայի նախարարին հանձնարարվել է երկամսյա ժամկետում ՀՀ օրենքով սահմանված կարգով ապահովել գույքի նվիրաբերության մասին պայմանագրերի կնքում։
Առաջարկում եմ վերոնշյալ կետը համապատասխանեցնել նախագծի 1-ին և 2-րդ կետերի պահանջներին։

3.«Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասի համաձայն «Պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից:»:  «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին մասի համաձայն «Հիմնադիրը կարող է պետական կազմակերպությանն անժամկետ և անհատույց օգտագործման իրավունքով ամրացնել ցանկացած գույք:»։
Այսպիսով, նշված իրավանորմերի վերլուծությունը ցույց է տալիս, որ գույքը պետական մարմնին, ենթակա պետական մարմնին, ինչպես նաև պետական ոչ առևտրային կազմակերպությանն ամրացվում է հիմնադրի կողմից, մինչդեռ Նախագծով համապատասխան գույքը նշված մարմիններին հանձնվում է սեփականության իրավունքով։
Նշված հիմնավորմամբ, ինչպես նաև նկատի ունենալով այն հանգամանքը, որ Նախագծի 1-ին և 2-րդ կետերում նշված գույքը հանդիսանում է պետական սեփականություն, հետևաբար առաջարկում եմ «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասով  և «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին մասով սահմանված դրույթներին համապատասխան գույքերն ամրացնել համապատասխան մարմիններին։ Այս առումով անհրաժեշտ է խմբագրել նաև Նախագծի 3-րդ կետը։
	


1.Չի ընդունվել։
Գույքը ձեռք է բերվել «Համայնքների գյուղատնտեսական ռեսուրսների կառավարման և մրցունակության» երկրորդ վարկային ծրագրի շրջանակներում և ժամանակավոր պահատվության է հանձնված  համապատասխանաբար ՀՀ կառավարությանը ենթակա սննդամթերքի անվտանգության տեսչական մարմնին և նույն մարմնի «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ-ին, որոնք գույքի փաստացի տնօրինողն են։ 



2.Ընդունվել է:Նախագծում կատարվել է համապատասխան փոփոխություն:





3.Ընդունվել է:Նախագծում կատարվել են համապատասխան փոփոխություններ:










	3․Հայաստանի Հանրապետության ֆինանսների նախարարություն
09.09.2019 թ
N 05/21208-19











	Առաջարկվում է խմբագրել Նախագիծը `
«Կառավարչական իրավահարաբերությունների մասին» օրենքի 5-րդ հոդվածի 5-րդ մասի համաձայն՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից: Ուստի  անհրաժեշտ է Նախագիծը համապատասխանեցնել վերոնշյալ օրենքի պահանջին: 

Հիմք ընդունելով ՀՀ կառավարության 2016 թվականի հոկտեմբերի                 13-ի «Պետական սեփականություն հանդիսացող գույքի նվիրաբերության կարգը հաստատելու մասին» N 1067-Ն որոշմամբ հաստատված կարգի 21-րդ կետի 3-րդ ենթակետի պահանջը՝ առաջարկում ենք Նախագծով սահմանել նվիրաբերվող պետական գույքի օգտագործման նպատակը և նվիրաբերության սուբյեկտի ներկայացրած հանրօգուտ ծրագրի հիմնական պայմանները:
	Ընդունվել է: Նախագծում կատարվել են համապատասխան փոփոխություններ:







Չի ընդունվել, քանի որ նախագիծն ամբողջությամբ խմբագրվել է:

	4. Հայաստանի Հանրապետության արդարադատության նախարարություն
24.09.2019թ
N Մ/22717-2019

	Առաջարկվում է`
1) նախագծի 3-րդ կետում «նախարարին» բառից հետո լրացնել «սույն որոշումն ուժի մեջ մտնելուց հետո» բառերը:

2) Նախագծի 2-րդ կետում «գույքը» բառը փոխարինել «գործիքները» բառով՝ նկատի ունենալով հավելված N 2-ի վերնագիրը: 
Բացի այդ, հավելված 2-ի վերևի աջ անկյունում լրացնել «Հավելված N 2» բառերը:
3) Նախագիծը  համաձայնեցնել բոլոր շահագրգիռ մարմինների հետ: 
	
1.Ընդունվել է` նախագծում կատարվել են համապատասխան փոփոխություններ:

2.Ընդունվել է` նախագծում կատարվել են համապատասխան փոփոխություններ:
«Հավելված N 2» բառերը նախագծում առկա են

3. Ընդունվել է:


	5. Հայաստանի Հանրապետության տարածքային կառավարման և ենթակառուցվածքների նախարարություն
N ՍՊ/21.1/3826-2020
06.02.2020
	Առաջարկվում է՝
1)Նախագծի վերնագրում կրկնվող «ԱՄՐԱՑՆԵԼՈՒ» բառը հանել
2)Նախագծի 2-րդ կետի «Հայաստանի Հանրապետության կառավարությանը ենթակա սննդամթերքի անվտանգության» բառերը հանել, քանի որ Նախագծի 1-ին կետով սահմանվում է, որ տվյալ կետում հիշատակվող պետական կառավարման համակարգի մարմնի անվանումը Նախագծի հետագա շարադրանքում պետք է գործածել որպես «Տեսչական մարմին»։
3)Անդրադառնալով Նախագծի 2-րդ կետին, հայտնում ենք, որ հարկ է նկատի ունենալ «Պետական ոչ առևտրային կազմակերպությունների մասին» օրենքի (այսուհետ՝ Օրենք) 4-րդ հոդվածի 3-րդ մասը, համաձայն որի. «Պետական կազմակերպությանը սեփականության իրավունքով պատկանող գույքի նկատմամբ հիմնադիրը չունի իրավունքներ, բացառությամբ պետական կազմակերպության լուծարումից հետո մնացած գույքի:»։ Նշված իրավանորմի վերլուծությունը ցույց է տալիս, որ Նախագծի 2-րդ կետում նշված գույքը Տեսչական մարմնի «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպությանը (այսուհետ՝ ՊՈԱԿ) սեփականության իրավունքով հանձնելուց հետո հիմնադրի իրավունքները այդ գույքի նկատմամբ սահմանափակվելու են։
Այսպիսով պետության գույքային շահերի արդյունավետ պաշտպանության նկատառումներից և պետական սեփականություն հանդիսացող գույքն արդյունավետ կառավարելու նպատակահարմարությունից ելնելով՝ առաջարկում ենք Նախագծի 2-րդ կետում նշված գույքը ոչ թե սեփականության իրավունքով հանձնել ՊՈԱԿ-ին, այլ՝ Օրենքի 5-րդ հոդվածի 1-ին մասի ուժով անժամկետ կամ որոշակի ժամկետով անհատույց օգտագործման իրավունքով ամրացնել վերջինիս:

	
1. Ընդունվել է: Նախագծում կատարվել են համապատասխան փոփոխությունները:
2. Ընդունվել է: Նախագծում կատարվել են համապատասխան փոփոխությունները:
3. Չի ընդունվել, քանի որ «Համայնքների գյուղատնտեսական ռեսուրսների կառավարման և մրցունակության» երկրորդ վարկային ծրագրի ՝ Պետական կառույցների կարողությունների հզորացում բաղադրիչով նախատեսված է հզորացնել ծրագրում ընդգրկված պետական կառույցների կարողությունները, որի շրջանակներում նպատակային օգտագործման համար բերված գույքը մասնագիտական է, ուստի հաշվի առնելով նախկին նմանատիպ որոշումները նպատակահարմար է նշված գույքը տրամադրել սեփականության իրավունքով:



	6.Հայաստանի Հանրապետության ֆինանսների նախարարություն
N 01/8-4/1785-2020
13.02.2020թ.
	Առարկություններ և առաջարկություններ չկա:
	

	
7. Հայաստանի Հանրապետության տարածքային կառավարման և ենթակառուցվածքների նախարարություն
N ՍՊ/21.1/7478-2020
17.03.2020
	1.Նախագծի 2-րդ կետի «Հայաստանի Հանրապետության կառավարությանը ենթակա» բառերը հանել, քանի որ Նախագծի 1-ին կետով սահմանվում է, որ տվյալ կետում հիշատակվող պետական մարմնի անվանումը Նախագծի հետագա շարադրանքում պետք է գործածել որպես «Տեսչական մարմին»։
2.Անդրադառնալով Նախագծի 2-րդ կետին, հայտնում ենք, որ հարկ է նկատի ունենալ «Պետական ոչ առևտրային կազմակերպությունների մասին» Հայաստանի Հանրապետության օրենքի (այսուհետ՝ Օրենք) 4-րդ հոդվածի 3-րդ մասը, համաձայն որի. «Պետական կազմակերպությանը սեփականության իրավունքով պատկանող գույքի նկատմամբ հիմնադիրը չունի իրավունքներ, բացառությամբ պետական կազմակերպության լուծարումից հետո մնացած գույքի:»։ 
	Նշված իրավանորմի վերլուծությունը ցույց է տալիս, որ Նախագծի 2-րդ կետում նշված գույքը Տեսչական մարմնի «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպությանը (այսուհետ՝ ՊՈԱԿ) սեփականության իրավունքով հանձնելուց հետո հիմնադրի իրավունքներն այդ գույքի նկատմամբ սահմանափակվելու են։
Այս առումով հարկ է նկատի ունենալ նաև, որ Պետական գույքի կառավարման մասին Հայաստանի Հանրապետության օրենքով Կառավարությանն է վերապահված Հայաստանի Հանրապետության սեփականություն հանդիսացող գույքի արդյունավետ օգտագործման վերաբերյալ որոշումներ ընդունելու լիազորությունը։
Այսպիսով, պետության գույքային շահերի արդյունավետ պաշտպանության նկատառումներից և պետական սեփականություն հանդիսացող գույքն արդյունավետ կառավարելու նպատակահարմարությունից ելնելով՝ առաջարկում ենք Նախագծի 2-րդ կետում նշված գույքը ոչ թե սեփականության իրավունքով հանձնել ՊՈԱԿ-ին, այլ՝ Օրենքի 5-րդ հոդվածի 1-ին մասի ուժով անժամկետ կամ որոշակի ժամկետով անհատույց օգտագործման իրավունքով ամրացնել վերջինիս:
	1. Ընդունվել է: Նախագծում կատարվել են համապատասխան փոփոխություններ:
2. [bookmark: _GoBack]Չի ընդունվել, քանի որ «Համայնքների գյուղատնտեսական ռեսուրսների կառավարման և մրցունակության» երկրորդ վարկային ծրագրի ՝ Պետական կառույցների կարողությունների հզորացում բաղադրիչով նախատեսված է հզորացնել ծրագրում ընդգրկված պետական կառույցների կարողությունները, որի շրջանակներում նպատակային օգտագործման համար բերված գույքը նեղ մասնագիտական է, ուստի հաշվի առնելով նախկին նմանատիպ որոշումները և գույքի մասնագիտական նշանակությունը, նպատակահարմար է նշված գույքը տրամադրել սեփականության իրավունքով:




